
აბსტრაქტი 

 

კვლევის ფარგლებში შეფასდა ეკოტურიზმის განვითარების მნიშვნელობა და 

პერსპექტივები ფშავ-ხევსურეთში - რეგიონში, რომელიც დგას მძიმე სოციალურ-

ეკონომიკური პრობლემების წინაშე. სოფლები თანდათან იცლება მოსახლეობისგან, 

ხოლო უნიკალური ეთნო-კულტურული მემკვიდრეობა კი დაკარგვის საშიშროების 

წინაშეა. თემაზე მუშაობის პროცესში გაანალიზდა და მიმოხილულ იქნა 

ეკოტურიზმის სფეროში არსებული სამეცნიერო ლიტერატურა. დამუშავდა 

ტურიზმის სტატისტიკური მონაცემები. შეფასდა რეგიონის ტურისტული 

რესურსები, მოხდა ადგილობრივ და დაინტერესებულ მხარეებთან გასაუბრება 

რეგიონის ძლიერ და სუსტ მხარეებზე (SWOT ანალიზი). დადგინდა რომ რეგიონს 

ნამდვილად გააჩნია ეკოტურიზმის განვითარების პოტენციალი, ხოლო 

ეკოტურიზმის სწორ დაგეგმვასა და განვითარებას მნიშვნელოვანი სარგებლის 

მოტანა შეუძლია ფშავ-ხევსურეთისათვის. კვლევის შედეგები გადაეცემა დაცული 

ტერიტორიების სააგენტოს, რათა ისინი გათვალისწინებულ იქნეს ფშავ-ხევსურეთის 

დაცული ტერიტორიების ჩამოყალიბებისას და აქ ტურიზმის განვითარების გეგმების 

შემუშავებისას. 

 

ძირითადი საძიებო სიტყვები: ეკოტურიზმი, დაცული ტერიტორიები, მდგრადი 

განვითარება, SWOT ანალიზი. 

